
Tès mwen pozitif. Kisa k ap pase apre?
Si rezilta tès ou pozitif pou Zika pandan gwosès, li fè doktè ou oswa lòt pwofesyonèl swen sante wè pou 
gade gwosès ou ak anpil atansyon. CDC rekòmande etap doktè ou ka pran pou ede pran swen ou pandan 
gwosès ou. Doktè w la oswa lòt pwofesyonèl swen sante ta ka fè plis ekografi oswa lòt tès tcheke kwasans ak 
devlopman fetis ou epi gade pou siy enfeksyon ak viris Zika pandan gwosès ou.

Kisa Ekografi ye?
Ekografi se yon fason ki san danje ak nòmal pou doktè oswa lòt pwofesyonèl swen sante yo wè fetis la pandan 
gwosès Yon ultrason anjeneral fèt ant 18-20 semèn nan gwosès kòm yon pati nan swen nòmal. Plis ekografi 
pafwa konn fè pita nan gwosès la lè doktè bezwen plis enfòmasyon sou fetis la

Èske Zika viris lakòz mikwosefali (ti tèt) oswa lòt pwoblèm pou fetis la?
Dènyèman, chèchè konkli ke enfeksyon ak viris Zika pandan gwosès ka lakòz mikwosefali ak lòt pwoblèm sèvo 
grav. Yo ap travay byen vit pou etidye tout seri lòt pwoblèm sante posib ke enfeksyon ak viris Zika pandan 
gwosès ka lakòz.

Èske yon tès pozitif viris Zika vle di ti bebe mwen an ap gen malfòmasyon lè li fèt?
Etid yo rapòte gen kèk, men se pa tout, ti bebe manman yo te gen tès Zika pozitif pandan gwosès ki te fèt ak 
mikwosefali ak lòt pwoblèm. Kounye a, nou pa konnen konbyen fwa yon ti bebe pral gen pwoblèm mikwosefali 
oswa lòt si yon fanm enfekte ak Zika pandan li ansent. Doktè ou oswa lòt pwofesyonèl swen sante ou a ap swiv 
gwosès ou plis si ou gen yon tès viris Zika pozitif.

Ki jan doktè mwen oswa lòt pwofesyonèl swen sante pral konnen si ti bebe 
mwen an gen mikwosefali?
Doktè w la oswa lòt pwofesyonèl swen sante ta ka fè plis ekografi pou gade si gen mikwosefali ak lòt 
malfòmasyon pandan gwosès ou Ekografi ka montre kèk, men se pa tout, pwoblèm ak devlopman ti bebe 
w la pandan gwosès. Pa egzanp, ou ka pafwa wè mikwosefali nan ekografi nan 18-20 semèn men li pi 
souvan detekte pita nan dezyèm trimès la oswa byen bonè nan twazyèm trimès la Pou chèche pwoblèm aprè 
akouchman, doktè ti bebe w la pral fè yon egzamen fizik konplè pou ti bebe w la, rekòmande tès depistaj 
woutin pou son, epi kontinye swiv ak plis egzamen ak tès yo jan sa nesesè.

Pou Fanm Ansent: Yon Tès Pozitif Viris Zika
Kisa li vle di pou mwen?

CDC konprann ke fanm ansent kapab gen kè sote epi yo gen 
kesyon sou viris Zika. Yon rezilta tès pozitif ta kapab lakòz 
enkyetid, men li pa vle di ti bebe w la pral gen malfòmasyon 
lè li fèt. Aprann plis sou sa ou ta ka atann pou gwosès ou si 
ou rezilta tès ou pozitif pou Zika.




